
МIŠLЈЕNЈЕ  

 

Službа zа rеviziјu finаnsirаnjа pоlitičkih strаnаkа izvršilа је reviziju finansijskih izvještaja Narodnog 

evropskog saveza Bosne i Hercegovine zа 2022. gоdinu i to: gоdišnjеg finаnsiјskog izvјеštаја zа 2022. 

gоdinu i finansijskog izvještaja za period od dana podnošenja prijave za ovjeru za izbore do dana 

ovjere rezultata Općih izbora, održanih 2022. godine.  

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka i poglavlja 15 Izbornog zakona Bosne i 

Hercegovine, te uspostavlјanje efikasnog sistema internih kontrola. 

 

Naša odgovornost je da izrazimo mišlјenje na osnovu revizije koju smo izvršili. 

 

Reviziju smo izvršili u skladu sa revizijskim standardima. Ovi standardi zahtijevaju da reviziju 

planiramo i izvršimo na način da prikupimo dovolјno dokaza koji nam, u razumnoj mjeri, pružaju 

garanciju da je stranka postupala u skladu sa odredbama Zakona o finansiranju političkih stranaka.   

 

Revizija je na osnovu uzoraka ispitivala značajne transakcije koje potvrđuju iznose u finansijskim 

izvještajima, ocjenu računovodstvenih načela prilikom sastavlјanja finansijskih izvještaja i postupanje 

u skladu sa odredbama Zakona o finansiranju političkih stranaka.  

 

Smatramo da revizija koju smo izvršili pruža razumnu osnovu za izražavanje našeg mišlјenja. 

 

Revizijom finansijskih izvještaja za 2022. godinu, utvrđeno je da je Narodni evropski savez 

Bosne i Hercegovine prekršio odredbe člana 4. stav (1), člana 5. stav (4), člana 8. stav (1), člana 

11. stav (1) i člana 12. stav (1), (3) i (4) Zakona o finansiranju političkih stranaka i odredbe člana 

15.1 stav (1) Izbornog zakona Bosne i Hercegovine.   

 

Prema našem mišljenju, osim navedenog, revidirani finansijski izvještaji ukazuju da je  Narodni 

evropski savez Bosne i Hercegovine u 2022. godini postupao u skladu sa odredbama Zakona o 

finansiranju političkih stranaka i odredbama člana 15.10 Izbornog zakona Bosne i Hercegovine. 

1. UVОD 
 

Službа zа rеviziјu finаnsirаnjа pоlitičkih strаnаkа (u dаlјеm tеkstu: Službа zа rеviziјu) izvršilа je 

reviziju gоdišnjеg finаnsiјskоg izvјеštаја Narodnog evropskog saveza Bosne i Hercegovine zа 2022. 

gоdinu i finansijskog izvještaja za period od dana podnošenja prijave za ovjeru za izbore do dana 

ovjere rezultata Općih izbora, održanih 2022. godine.  
 

Revizija je preduzeta u skladu sa članom 10. stav (1) Zakona o finansiranju političkih stranaka, članom 

25. Pravilnika o godišnjim finansijskim izvještajima političkih stranaka i članom 2. Pravilnika o 

administrativnim procedurama pregleda, kontrole i revizije finansijskih izvještaja političkih stranaka. 

Zbog činjenice da se revizija obavlja provjerama na bazi uzorka i da postoje ograničenja u 

računovodstvenom sistemu i sistemu internih kontrola, postoji mogućnost da pojedine materijalno 

značajne greške ne budu otkrivene. 
  

Prеmа pоdаcimа iz gоdišnjеg finаnsiјskоg izvјеštаја, Narodni evropski savez Bosne i Hercegovine se 

finansirao iz slјedećih izvora: 

 

 

 

 

 

 

 

 

 

 

 

 

 

 

 

 

 

 
 

U gоdišnjеm finаnsiјskоm izvјеštајu zа 2022. gоdinu, Narodni evropski savez Bosne i Hercegovine je 

iskаzаo  rаshоdе u ukupnom iznosu od 124.659,13 KM. 

 

2. PRЕDSТАVLJАNJЕ PОLIТIČKЕ SТRАNKЕ  
 

Naziv političke stranke je Narodni evropski savez Bosne i Hercegovine. Skraćeni naziv stranke je NES 

BIH.  
 

Politička stranka Narodni evropski savez Bosne i Hercegovine je registrovana kod Općinskog suda u 

Sarajevu, Rješenjem broj: 065-0-F1-21-000002 od 17.05.2021. godine.  

Sjedište političke stranke je u Sarajevu, ulica Obala Kulina bana br. 24/2.  
 

Lica ovlaštena za zastupanje stranke su Nermin Ogrešević, predsjednik stranke i Ibrahim Hadžibajrić, 

zamjenik predsjednika. 

Lice ovlašteno za podnošenje finansijskih izvještaja za 2022. godinu je Muhamed Alić. 
 

Prema podacima iz godišnjeg finansijskog izvještaja za 2022. godinu, organizacionu strukturu 

Narodnog evropskog saveza Bosne i Hercegovine čine: 

- Centrala NES-a BiH Tuzla,  

- Glavni odbor NES-a BiH Sarajevo i 

- 6 regionalnih odbora. 

R/B Izvоri finаnsirаnjа 
Iznоs  

(KМ) 

Strukturа 

(%) 

1. Člаnаrinа 1.980,00 1,58 

2. Prilоzi fizičkih licа ( 3-а ) 109.559,71 87,33 

3. Prilоzi prаvnih licа ( 3-b ) 2.000,00 1,59 

4. Prihоdi оd imоvinе ( 3-c ) 0.00 0,00 

5. 
Prihоdi оd dоbiti prеduzеćа u vlаsništvu 

pоlitičkе strаnkе ( 3-d ) 0.00 

0,00 

6. Prihоdi оd pоklоnа ( 3-е ) 8.694,33 6,93 

7. Prihоdi iz budžеtа ( 3-f ) 3.221,14 2,57 

8. Prihоdi оd prоpаgаndе ( 3-g ) 0,00 0,00 

I Ukupni prihоdi (1-8) 125.455,18 100,00 

II Ostali prihodi i drugo 0,00 0,00 

          Izvоri finаnsirаnjа (I+II) 125.455,18 100,00 

3. ОPIS REVIZIJE FINАNSIЈSKОG IZVЈЕŠТАЈА  

 

Prеdmеt revizije је gоdišnji finаnsiјski izvјеštај Narodnog evropskog saveza Bosne i Hercegovine zа 

2022. gоdinu i finansijski izvještaj za period od dana podnošenja prijave za ovjeru za izbore do dana 

ovjere rezultata Općih izbora, održanih 2022. godine.  

 

Cilј revizije je da se na osnovu provedenih revizijskih procedura pribave revizijski dokazi, koji će 

revizoru omogućiti da izrazi mišljenje o tome da li je Narodni evropski savez Bosne i Hercegovine u 

izvještajnom periodu postupao u skladu sa odredbama Zakona o finansiranju političkih stranaka i 

odredbama člana 15.10 Izbornog zakona BiH.  

 

Obim revizije finansijskih izvještaja Narodnog evropskog saveza Bosne i Hercegovine obuhvata 

kontrolu finansijske dokumentacije i provođenje analitičkih procedura radi utvrđivanja usklađenosti 

podataka koje je stranka iskazala u finansijskom izvještaju sa odredbama Zakona o finansiranju 

političkih stranaka, odnosno usklađenosti izvora finansiranja i načina trošenja sredstava, sa posebnim 

naglaskom na donacije, prihode iz budžeta i troškove izborne kampanje. 

 

4. PRЕТHОDNЕ KОNТRОLЕ I RЕVIZIЈЕ 

 

Službа zа rеviziјu izvršilа је prеglеd gоdišnjeg finаnsiјskog izvјеštаја Narodnog evropskog saveza 

Bosne i Hercegovine za 2021. gоdinu, nаkоn kojeg je izdаt izvјеštај о prеglеdu sа mišlјеnjеm rеvizоrа, 

nаlаzimа i prеpоrukаmа revizije da stranka sadržaj potvrde o primljenim prilozima uskladi sa 

odredbama člana 6. Pravilnika o godišnjim finansijskim izvještajima političkih stranaka.  

 

5. NАLАZI  I PREPORUKE 

 

5.1 NALAZI 

 

a) Narodni evropski savez Bosne i Hercegovine je prekršio odredbe člаnа 4. stav (1) Zakona o 

finansiranju političkih stranaka 1.   
 

Politička stranka je svojim programom utroška sredstava za 2022. godinu, koji je donijela 

29.12.2021. godine, planirala troškove u iznosu od 96.000,00 KM, a potom 03.11.2022. godine 

izvršila njegov rebalans, odnosno donijela Program o izmjenama utroška sredstava za 2022. 

godinu, kojim je predvidjela troškove u iznosu od 180.000,00 KM.  

Izmijenjenim programom utroška sredstava od 03.11.2022. godine politička stranka je planirala 

troškove izborne kampanje za Opće izbore 2022. godine u iznosu od 90.000,00 KM, redovne 

troškove reklame i propagande u iznosu od 10.000,00 KM i povećala je planirane putne troškove za 

iznos od 8.000,00 KM.  

S obzirom da je Narodni evropski savez Bosne i Hercegovine rebalans programa utroška sredstava 

sačinio nakon što su Opći izbori provedeni 02.10.2022. godine i da su putni troškovi nastali u 

mjesecu junu 2022. godine, izmjene programa utroška nisu uzete u obzir. 
 

U godišnjem finansijskom izvještaju i poslovnim knjigama za 2022. godinu stranka je iskazala 

ostvarene troškove u iznosu od 124.659,13 KM.  
 

(1) Uvidom u strukturu planiranih i ostvarenih troškova, utvrđeno je da je Narodni evropski savez 

Bosne i Hercegovine mimo programa utroška sredstava ostvario troškove u iznosu od 93.417,40 

KM. 

 
1 U skladu sa odredbom člana 4. stav (1) Zakona o finansiranju političkih stranaka, stranka finansijska sredstva iz člana 3. 

stav (1) ovog zakona može koristiti isključivo za ostvarivanje ciljeva utvrđenih svojim programom i statutom. 

Stranka je ostvarila troškove izborne kampanje u iznosu od 89.159,40 KM, koje nije predvidjela 

programom utroška sredstava, dok je putne troškove, koje je planirala u iznosu od 2.000,00 

KM, ostvarila u iznosu od 6.258,00 KM.   
 

(2) Uvidom u račun J.P. Međunarodni aerodrom „Sarajevo“ d.o.o. broj: AN0000065-22 od 

10.06.2022. godine za avio prevoz, utvrđeno je da je Narodni evropski savez Bosne i 

Hercegovine platio troškove u iznosu od 2.086,00 KM za Elzinu Pirić, predsjednicu političke 

stranke Pokret demokratske akcije. Plaćanje troškova druge političke stranke ne može se 

smatrati utroškom sredstava za ostvarivanje vlastitih ciljeva. 

 

S obzirom da je Narodni evropski savez Bosne i Hercegovine sredstva u iznosu 93.417,40 KM 

utrošio mimo programa utroška sredstava i da je platio troškove druge političke stranke u iznosu od 

2.086,00 KM, prekršio je odredbe člana 4. stav (1) Zakona o finansiranju političkih stranaka.  

 

b) Politička stranka je prekršila odredbe člana 5. stav (4) i člana 8. stav (1) Zakona o 

finansiranju političkih stranaka.  
 

Revizijom je utvrđeno da Narodni evropski savez Bosne i Hercegovine nije uspostavio evidenciju u 

poslovnim knjigama i nije prijavio u finansijskom izvještaju nenovčane donacije koje je ostvario po 

osnovu izborne kampanje za Opće izbore 2022. godine putem elektronskih medija, društvenih 

mreža i donacije koje je ostvario korištenjem poslovnih prostora bez plaćanja zakupnine.  

 

(1) U finansijskom izvještaju politička stranka je prijavila nenovčane donacije, kao sponzorstvo na 

društvenim mrežama, u iznosu od 8.694,33 KM.  

Uvidom u podatke sa platforme Facebook utvrđeno je da su se Narodni evropski savez Bosne i 

Hercegovine i njegovi kandidati oglašavali 193 puta, od čega je za 177 oglasa plaćeno 

12.575,00 KM, dok za 16 oglasa male vijednosti nije utvrđen ukupni iznos oglašavanja.  
 

Uvidom u poslovne knjige stranke i zvanične podatke sa Facebook platforme, utvrđeno ja da 

Narodni evropski savez Bosne i Hercegovine nije prijavio donacije u iznosu od 4.070,24 KM i 

to: donaciju Alena Altoke u iznosu od 1.103,50 KM, donaciju Ilde Alibegović u iznosu od 

35,81 KM, donaciju Nedima Salihovića u iznosu od 258,93 KM, donaciju Rame Isaka u iznosu 

od 1.134,00 KM, donaciju Arnela Isaka u iznosu od 592,00 KM, donaciju Harisa Selmanovića 

u iznosu od 594,00 KM i donaciju Mirele Jusić Dreković u iznosu od 352,00 KM. 

 

(2) Narodni evropski savez Bosne i Hercegovine nije uspostavio evidenciju, niti je u finansijskom 

izvještaju prijavio nenovčane donacije koje su ostvarene promocijom stranke i njenih kandidata  

putem elektronskih medija. 
 

- Politička stranka i njeni članovi, odnosno kandidati, kako se navodi u aktu JP „RTV Zenica“ 

d.o.o. Zenica, koji je 13.05.2024. godine dostavljen Centralnoj izbornoj komisiji BiH, putem 

ovog medija su se oglašavali u trajanju od 66,12 minuta. Narodni evropski savez Bosne i 

Hercegovine se oglašavao 25,32 minute u periodu od 12.-18.09.2022. godine i 20,30 minuta u 

periodu od 26.-30.09. 2022. godine. Član političke stranke Ramo Isak se oglašavao 20,50 

minuta u periodu od 19.-25.09.2022. godine.  

Na osnovu cjenovnika za usluge oglašavanja putem JP „RTV Zenica“ d.o.o. Zenica nenovčana 

donacija Rame Isaka se procjenjuje na iznos od 655,20 KM, dok za oglašavanje političke 

stranke, čija vrijednost se procjenjuje na iznos od 1.638,00 KM, nije utvrđeno ko je platio 

oglase, odnosno ko je donator  Narodnog evropskog saveza Bosne i Hercegovine. 

 

(3) Politička stranka nije prijavila nenovčane donacije koje je ostvarila korištenjem poslovnih 

prostora bez plaćanja zakupnine i korištenjem prostora po cijeni sa popustom. 

- Stranka nije prijavila donaciju Općine Stari Grad Sarajevo, koju je ostvarila tako što joj je 

odobren popust na cijenu zakupa poslovnog prostora i što nije plaćala troškove električne 

energije, vode i plina, koji su proistekli korištenjem prostora.   

Rješenjem Općine Stari Grad Sarajevo broj: 01-04-2124/21 od 18.10.2021. godine Narodnom 

evropskom savezu Bosne i Hercegovine je dodijeljen poslovni prostor površine 33,43 m2 po 

cijeni zakupa od 10,00 KM/m2. Prema Ugovoru o zakupu sa Općinom Stari Grad Sarajevo, 

broj: 01-04-4-2453/210 od 09.11.2021. godine političkoj stranci je cijena zakupa umanjena za 

50%, čime je stranka ostvarila nenovčanu donaciju u iznosu od 2.346,84 KM. 

Istim ugovorom politička stranka se obavezuje da potpiše ugovor o preuzimanju obaveza za 

troškove električne energije, plina i vode. Međutim, uvidom u poslovne knjige stranke i 

finansijski izvještaj utvrđeno je da politička stranka nije evidentirala niti platila navedene 

troškove, koji su proistekli korištenjem poslovnog prostora, čime je ostvarila donaciju i po tom 

osnovu.  
 

- Politička stranka, odnosno njeni organizacioni dijelovi u Varešu i Mostaru su koristili poslovne 

prostore, za koje politička stranka nije evidentirala troškove zakupnine, niti obavezu po tom 

osnovu, što ukazuje na činjenicu da je prostore koristila bez naknade, te time ostvarila 

nenovčane donacije.  

Na društvenim mrežama Narodni evropski savez Bosne i Hercegovine je 23. jula 2022. godine  

promovisao svečano otvaranje prostorija političke stranke u Varešu.  

U Mostaru je 19. i 26. juna 2022. godine u prostorijama Narodnog evropskog saveza Bosne i 

Hercegovine promovisano konstituisanje mjesnih odbora ovog organizacionog dijela stranke.   

Uvidom u poslovne knjige Narodnog evropskog saveza Bosne i Hercegovine utvrđeno je da 

nema poslovne prostore u svom vlasništvu, što potvrđuje činjenicu da je koristio tuđe prostore. 

Politička stranka nije uspostavila evidenciju, niti je dostavila druge dokaze na osnovu kojih bi 

se utvrdilo čije poslovne prostore je koristila bez naknade u Varešu i Mostaru, odnosno ko su 

njeni donatori.  

 

Neprijavljivanjem nenovčanih donacija Narodni evropski savez Bosne i Hercegovine je prekršio 

odredbe člana 5. stav (4) Zakona o finansiranju političkih stranaka, a s obzirom da za donacije u 

iznosu od 1.638,00 KM nije utvrđen identitet donatora, politička stranka je prekršila i odredbe 

člana 8. stav (1) Zakona o finansiranju političkih stranaka.  

 

c) Politička stranka je prekršila odredbe člana 11. stav (1) i člana 12. stav (1), (3) i (4) Zakona o 

finansiranju političkih stranaka i odredbe člana 15.1 stav (1) Izbornog zakona Bosne i 

Hercegovine.   
 

Revizijom je utvrđeno da Narodni evropski savez Bosne i Hercegovine nije uspostavio potpune 

evidencije o svojim prihodima i rashodima, te finansijski izvještaj nije popunio na način kako je 

Centralna izborna komisija BiH propisala Pravilnikom o godišnjim finansijskim izvještajima 

političkih stranaka (u dalјnjem tekstu: Pravilnik), čime je prekršio odredbe člana 11. stav (1) i člana 

12. stav (1) i (4) Zakona o finansiranju političkih stranaka. Politička stranka nije uspostavila 

potpune evidencije ni o troškovima izborne kampanje čime je prekršila odredbe člana 15. 1 stav (1) 

Izbornog zakona Bosne i Hercegovine. 

 

(1) Narodni evropski savez Bosne i Hercegovine, suprotno računovodstvenim propisima i odredbama 

člana 11. stav (1) i člana 12. stav (1) Zakona o finansiranju političkih stranaka, nije uspostavio 

evidenciju o nenovčanim donacijama koje su ostvarene oglašavanjem političke stranke i njenih 

kandidata putem društvenih mreža i elektronskih medija, kao i donacijama ostvarenim 

korištenjem poslovnih prostora u Sarajevu, Mostaru i Vogošći, kao što je navedeno u nalazu pod 

b). Usljed nepotpunih evidencija politička stranka finansijski izvještaj nije podnijela u skladu sa 

odredbama člana 12. stav (3) i (4) Zakona o finansiranju političkih stranaka, odredbama člana 15. 

1 stav (1) Izbornog zakona Bosne i Hercegovine i odredbama Pravilnika. 

(2) Politička stranka nije uspostavila evidenciju o dijelu troškova zakupa poslovnih prostora, 

režijskim troškovima koji nastaju korištenjem poslovnih prostora i troškova izborne kampanje za 

Opće izbore 2022. godine, niti ih je prijavila u finansijskom izvještaju. 
 

- U poslovnim knjigama i finansijskom izvještaju politička stranka je iskazala troškove zakupnine 

poslovnog prostora kod Glavnog odbora u Sarajevu u iznosu od 2.346,84 KM i poslovnog 

prostora kod Regije Mostar u Jablanici, u iznosu od 2.100,00 KM.  

Prema prikupljenim revizijskim dokazima iz eksternih izvora, utvrđeno je da je Narodni 

evropski savez Bosne i Hercegovine koristio poslovne prostore u Vogošći, Mostaru i Varešu a 

nije evidentirao troškove zakupnine. 

Općina Vogošća je dostavila akt, broj: 03-19-sl/23 od 16.08.2023. godine u kome navodi da je  

Narodni evropski savez Bosne i Hercegovine koristio poslovni prostor u općinskoj Upravnoj 

zgradi „Jasmin Isanović – Žuti, površine 18 m2. Ugovorena cijena zakupa iznosi 13.2 KM/m2, 

uvećano za PDV, što iznosi 278,00 KM mjesečno, odnosno 3.336,00 KM za 2022. godinu. 

Za poslovne prostore, koje je politička stranka koristila u Mostaru i Varešu nije utvrđen iznos 

zakupnine. 

Trošak zakupnine kod Glavnog odbora stranke u Sarajevu, evidentiran je u iznosu od 50% od 

tržišne cijene zakupa poslovnog prostora. 
  

- Stranka nije iskazala troškove električne energije, grijanja, vode, telefona, troškove obezbjeđenja 

i druge troškove koji su proizašli korištenjem poslovnih prostora, a ugovorima o zakupu je 

utvrđeno da ih snosi politička stranka.  
 

(3) Narodni evropski savez Bosne i Hercegovine nije uspostavio potpune, tačne i ispravne evidencije 

o  troškovima izborne kampanje, čime je prekršio odredbe člana 15.1 stav (1) Izbornog zakona 

Bosne i Hercegovine, odredbe člana 12. stav (3) Zakon o finansiranju političkih stranaka i  

odredbe člana 23. Pravilnika.  
 

- U finansijskom izvještaju stranka nije prijavila troškove oglašavanja putem društvene mreže 

Facebook u iznosu od 4.070,24 KM i oglašavanje putem elektronskog medija JP „RTV Zenica“ 

d.o.o. Zenica čiji iznos se procjenjuje na 2.293,20 KM.  
 

- Centrala Narodnog evropskog saveza Bosne i Hercegovine je ostvarila trošak štampanja 

promotivnog materijala u iznosu od 15.000,00 KM, dok je organizacioni dio stranke u Regiji 

Goražde ostvario ovu vrstu troška u iznosu od 1.282,32 KM. U finansijskom izvještaju su 

prijavljeni troškovi štampanja plakata i plakatiranja u iznosu od 16.282,32 KM.  

Na osnovu revizijskih dokaza pribavlјenih iz eksternih izvora, utvrđeno je da se Narodni 

evropski savez Bosne i Hercegovine za Opće izbore 2022. godine promovisao putem 58 

bilborda, koji su postavlјeni u gradovima i općinama: Sarajevu (svim sarajevskim općinama), 

Cazinu, Bihaću, Bosanskom Petrovcu, Gradu Mostaru, Tešnju, Zavidovićima, Jajcu, Goraždu, 

Kaknju, Bosanskoj Krupi i Bosanskom Petrovcu.  

Uvidom u službene evidencije Centralne izborne komisije BiH utvrđeno ja da je Narodni 

evropski savez Bosne i Hercegovine na Općima izborima 2022. godine učestvovao u okviru 

koalicija više političkih stranaka, te da mu je u okviru tri koalicije koalicioni partner bila Stranka 

demokratske aktivnosti.   

Revizijom je utvrđeno da su troškovi štampanja bilborda i plakatiranja, na kojima je promovisan 

isključivo Narodni evropski savez Bosne i Hercegovine fakturisani Stranci demokratke 

aktivnosti, te da ih je platila ova politička stranka, iako se nije oglašavala putem bilborda.  

U svom finansijskom izvještaju Stranka demokratske aktivnosti, koja se nije promovisala putem 

bilborda, prijavila je  troškove štampanja plakata i plakatiranja u iznosu od  75.447,00 KM. 
 

- Troškovi oglašavanja Narodnog evropskog saveza Bosne i Hercegovine putem televizije N1 

fakturisani su Stranci demokratske aktivnosti u iznosu od 500,92 KM, koja nije promovisana 

putem ovog medija. 

Uputstvom o postupku otvaranja i korištenja posebnog računa za finansiranje troškova izborne 

kampanje („Službeni glasnik BiH“, broj 5/22 i 27/22) propisano je da kada dvije ili više 

političkih stranaka nastupaju u okviru koalicije, za troškove kampanje mogu koristiti poseban 

račun za finansiranje troškova izborne kampanje jedne od političkih stranaka, članica koalicije, 

što se uređuje međusobnim sporazumom političkih stranaka koji se dostavlja i deponira u 

Centralnoj izbornoj komisiji Bosne i Hercegovine.  

Političke stranke Narodni evropski savez Bosne i Hercegovine i Stranka demokratske aktivnosti   

nisu Centralnoj izbornoj komisiji BiH dostavile međusobni sporazum o posebnom računu za 

finansiranje troškova izborne kampanje koalicije, odnosno račun koje će političke stranke  

koristiti za finansiranje troškova izborne kampanje.  

Osim što je revizijom utvrđeno da je troškove oglašavanja Narodnog evropskog saveza Bosne i 

Hercegovine putem bilborda i na Televiziji N1 platila Stranka demokratske aktivnosti, nisu 

utvrđeni prenosi sredstava između političkih stranaka za finansiranje izborne kampanje koalicije, 

kako je propisano prethodno navedenim Uputstvom.  

  

(4) Pregledom finansijskog izvještaja i finansijske dokumentacije političke stranke, utvrđeni su 

nedostaci kod dijela knjigovodstvenih isprava o nastalim poslovnim događajima. U skladu sa 

računovodstvenim propisima, sadržaj knjigovodstvene isprave mora nedvojbeno i vjerodostojno 

pokazivati vrstu i obim nastale promjene (kupovina, količina, cijena, ukupan iznos), karakter 

poslovne promjene u knjigovodstveno-tehničkom smislu, tehnička obilјežja, potpise osoba 

kojima se potvrđuje da je materijal isporučen, odnosno usluga izvršena i sl. 
 

- Na osnovu računa pravnog lica CPU printing d.o.o. Sarajevo, kojim je političkoj stranci 

fakturisano štampanje promotivnog materijala u količini 1 (jedan) komad po cijeni od 15.000,00 

KM, nije moguće utvrditi vrstu i količinu odštampanog promotivnog materijala.   
 

- Na računu pravnog lica Hayat d.o.o. Sarajevo političkoj stranci su fakturisane usluge 

oglašavanja u toku predizborne kampanje u periodu od 07.09. do 30.09.2022. godine u količini 1 

(1) po cijeni od 13.471,38 KM, pa nije moguće utvrditi termine oglašavanja, dužinu trajanja 

dnevnih oglašavanja niti cijenu. 
 

- Uvidom u kopiju ugovora o djelu, koji su knjigovodstvene isprave o nastalim poslovnim 

događajima, utvrđeni su propusti koji dovode u pitanje  njihovu vjerodostojnost.  
 

- Politička stranka je 01.11.2022. godine zaključila ugovor o djelu sa fizičkim licem, kojim je 

ugovorena isplata mjesečne naknade u iznosu od 400,00 KM. Predmet ugovora je obavljanje 

tehničkih poslova, priprema, organizacija i realizacija aktivnosti vezanih za provođenje Općih 

izbora 2022. godine, iako su izbori održani 02.10.2022. godine. 
 

- Ugovorima o djelu koji su 01.12.2022. godine zaključeni sa dva fizička lica za obavljanje 

povremenih tehničkih poslova, kao i drugih tehničkih poslova i zadataka uz mjesečne naknade 

od 900.00 KM, nije definisana vrsta poslova niti je stranka dostavila izvještaj o izvršenim 

poslovima. 

 

Troškovi izborne kampanje 

 

Prema odredbama člana 15.10 Izbornog zakona Bosne i Hercegovine, politička stranka za potrebe 

izborne kampanje ne smije potrošiti više od 0,30 odnosno 0,20 KM2 po biraču u svakom izbornom 

krugu, prema broju birača koje je objavila Centralna izborna komisija Bosne i Hercegovine.  

 
2 Član 15.10 stav 2. Izbornog zakona BiH propisuje da se maksimalno dozvolјeni iznos za finansiranje izborne kampanje 

izračunava tako što se broj glasača u svim izbornim jedinicama u kojima politički subjekt ima kandidatsku listu ili 

kandidata pomnoži sa: 30 feninga za načelnika opštine odnosno gradonačelnika i za članove skupštine opštine, članove 

Narodne skupštine RS i Predstavničkog  doma  Parlamenta Federacije BiH, članove Parlamentarne skupštine BiH, člana 

Predsjedništva BiH, i predsjednika i potpredsjednike RS, odnosno 20 feninga za izbore za članove kantonalnih skupština. 

Prema podacima Centralne izborne komisije Bosne i Hercegovine Narodni evropski savez Bosne i 

Hercegovine je u svrhu izborne kampanje za Opće izbore 2022. godine mogao potrošiti sredstva u 

iznosu od 833.911,80 KM. Politička stranka je u Godišnjem finansijskom izvještaju za 2022. 

godinu prijavila troškove izborne kampanje u iznosu od 89.130,84 KM. 

 

5.2 PREPORUKE 

 

Preporučuje se Narodnom evropskom savezu Bosne i Hercegovine da se pridržava odredaba Zakona 

o finansiranju političkih stranaka, a posebno na osnovu uočenih nedostataka se preporučuje: 
 

➢ da program utroška sredstava donosi na propisan način i da finansijska sredstva obezbijeđena 

za finansiranje stranke koristi u skladu sa programom utroška sredstatva i isključivo za 

ostvarivanje ciljeva utvrđenih svojim programom i statutom, 
 

➢ da prijavljuje sve priloge, bez obzira na koji način ih ostvaruje, 
 

➢ da se ne finansira iz zabranjenih izvora, 
 

➢ da poslovne knjige vodi u skladu sa računovodstvenim propisima,  
 

➢ da uspostavi  potpune evidencije o prihodima i rashodima i 
 

➢ da finаnsiјskе izvјеštаје kоје pоdnоsi Cеntrаlnој izbоrnој kоmisiјi BiH pоpunjаvа u sklаdu sа 

podzakonskim aktima Centralne izborne komisije BiH. 

 

Političkoj stranci se posebno preporučuje da postupa u skladu sa odredbama Uputstva o postupku 

otvaranja i korištenja posebnog računa za finansiranje troškova izborne kampanje. 

 

 

KOMENTAR 
 

Politička stranka se nije očitovala na nalaze revizije navedene u Preliminarnom izvještaju o reviziji  

godišnjeg finansijskog izvještaja za 2022. godinu i postizbornog finansijskog izvještaja – Opći izbori 

2022. godine. 

 

 

Zahvaljujemo se osobi ovlaštenoj za finansijske izvještaje na dobroj i korektnoj saradnju tokom 

obavljanja revizije. 

 

 

     Pomoćnik revizora                                                                          Šеf Službе zа rеviziјu, revizor  

  

        Dragomir Elez                                                                                    Mr.sc. Hаsidа Gušić 

 

 


